
REFERENCIA DO CONSELLO DA XUNTA DE GALICIA
QUE TIVO LUGAR NO COMPLEXO ADMINISTRATIVO
DE SAN CAETANO O DIiA 8 DE XUNO DE 2006,
BAIXO A PRESIDENCIA DO SR. D.

EMILIO PEREZ TOURINO

DECRETOS

CONSELLERIA DE EDUCACION E ORDENACION UNIVERSITARIA

= Decreto polo que se nomea reitor magnifico da Universidade de Vigo o profesor
doutor Alberto Gago Rodriguez

CONSELLERIA DE SANIDADE

= Decreto polo que se autoriza a subscricién dun acordo transaccional entre a Xunta
de Galicia e o Concello de Vigo, a fin de determinar o cumprimento das obras que
se deducen do acordo de transferencia do Hospital Nicolas Pena de Vigo

CONSELLERIA DE PESCA E ASUNTOS MARITIMOS

» Decreto de modificacién do Decreto 419/1993, do 17 de decembro, polo que se
refunde a normativa vixente sobre descarga, primeira venda e comercializaciéon dos
recursos marinos en fresco

ACORDOS
CONSELLERIA DE PRESIDENCIA, ADMINISTRACIONS PUBLICAS E XUSTIZA

= Acordo polo que se autoriza a subscriciéon do convenio de colaboracién entre a
Conselleria de Cultura e Deporte, a Conselleria de Educacién e Ordenaciéon
Universitaria, a Secretaria Xeral de Politica LingUistica e a Television de Galicia,
S.A. para o fomento da lectura en lingua galega entre a infancia.

CONSELLERIA DE POLITICA TERRITORIAL, OBRAS PUBLICAS E
TRANSPORTES

= Acordo polo que se autoriza o gasto por unha contia de oito milléns setecentos
corenta mil trinta e oito euros con dezaoito céntimos da obra de acondicionamento
da estrada LU-152 Ferreira do Valadouro-Foz.

Acordo polo que se autoriza a validacién do convenio de colaboracién asinado o 29
de xuno de 2005 entre a Conselleria de Politica Territorial, Obras Publicas e
Vivenda e o Concello do Vicedo, para a renovaciéon e ampliaciéon de beirarrdas e
mellora da capa de rodadura.

Acordo polo que se autoriza a validacién do convenio de colaboracién, asinado o
29 de xuno de 2005, entre a Conselleria de Politica Territorial, Obras Publicas e
Vivenda da Xunta e o Concello de Dodro, para a construcion de beirarrias para
seguridade viaria na AC-305.

CONSELLERIA DE INNOVACION E INDUSTRIA

Acordo polo que se autoriza a sinatura do convenio de colaboracién entre a Xunta
de Galicia, as empresas Unién Eléctrica Fenosa, Barras Eléctricas Galaico-
Asturianas. SA (BEGASA) e a Asociacién de Produtores e Distribuidores de Enerxia
Eléctrica de Galicia (APYDE) para o desenvolvemento do Plan de Mellora da
Calidade da Subministracion Eléctrica de Galicia 2006.

Acordo polo que se autoriza a sinatura dun convenio de colaboracién entre a Xunta
de Galicia e a Deputacion Provincial da Corufa para o desenvolvemento dun plan
piloto de mellora da calidade turistica en Portodemouros.

CONSELLERIA DE CULTURA E DEPORTE

Acordo polo que se autoriza a subscriciéon dun convenio de colaboracién entre a
Conselleria de Cultura e Deporte e o Consello Galego de Museos para a celebracién
do IX Coloquio Galego de Museos e a ediciéon das actas.

CONSELLERIA DE MEDIO AMBIENTE E DESENVOLVEMENTO SOSTIBLE

Acordo polo que se autoriza a subscricidn dun convenio de colaboracién entre a
Conselleria de Medio Ambiente e Desenvolvemento Sostible, o Organismo
Auténomo Augas de Galicia e a Confederacion Hidrografica do Norte para o
financiamento, execucidon e explotacién das obras de mellora da depuraciéon e
vertedura da Coruna: emisario submarino de Bens.

CONSELLERIA DE TRABALLO

» Acordo polo que se autoriza a modificacién do convenio de colaboraciéon asinado
entre as Consellerias de Medio Rural e Traballo coa Universidade de Santiago de
Compostela para a realizacién dun programa do postgrao en materia de xestiéon e
direccién de cooperativas e PEMES agroalimentarias a desenvolver no campus de
Lugo durante o curso 2005-2006.

CONSELLERIA DE VIVENDA E SOLO

= Acordo polo que se autoriza a sinatura do convenio de colaboracién entre o
Instituto Galego de Vivenda e Solo e a empresa publica Xestur-Pontevedra S.A.
para os traballos de reurbanizacién das etapas 1 e 2 no solo residencial de San Paio
de Navia (Vigo).

INFORMES

CONSELLERIA DE ECONOMIA E FACENDA

» Informe relativo as actividades do Instituto Galego de Promocién Econémica (lgape)
no exterior.

CONSELLERIA DE PESCA E ASUNTOS MARITIMOS

» Informe polo que se da conta da Orde pola que se convocan as axudas a entidades
de interese colectivo de ambito provincial ou autonédmico para o exercicio 2006.

* |Informe sobre os proxectos colectivos de xestidon integral para o aproveitamento
dos recursos marinos en Galicia presentados ao abeiro da Orde do 30 de decembro
de 2005 pola que se establecen as bases reguladoras para a concesién, en réxime
de concorrencia competitiva, de subvenciéns aos proxectos colectivos de xestion
integral para o aproveitamento dos recursos marinos en Galicia e se procede & sua
convocatoria.

NOMEADO ALBERTO GAGO COMO REITOR DA UNIVERSIDADE DE VIGO

O Consello da Xunta de Galicia aprobou esta mana o decreto da Conselleria de
Educacion e Ordenacion Universitaria de nomeamento de Alberto Gago Rodriguez
como reitor da Universidade de Vigo. O responsable da institucién académica resultou
elixido nas eleccidons celebradas o pasado 23 de maio.

Nacido en Vilanova de Arousa en 1956, Alberto Gago Rodriguez é doutor en
Economia pola Universidade de Santiago de Compostela e catedratico de Facenda
Publica da Universidade de Vigo desde 1994. Nesta instituciéon foi director do
Departamento de Economia Aplicada desde 1995 ata 2000 e desde 2002 desempenfa
o cargo de vicerreitor de Planificacién e Asuntos Econdmicos.

Foi membro do Consello Econédmico e Social de Galicia, do Consello Econémico e
Social de Vigo, do Consello Cientifico do Instituto de Estudos Econémicos de Galicia-
Fundacién Barrié de la Maza, e presidiu ata xaneiro deste ano a Asociaciéon Espanola
de Economia Enerxética.

O seu traballo de investigacion desenvélvese nos campos da incidencia impositiva, a
reforma fiscal e a fiscalidade ambiental. Nestes ambitos, é autor dunha quincena de
libros e mais de setenta artigos en revistas cientificas. Ten participado en varios
estudos e na actualidade é investigador principal e coordinador do grupo de
investigacion REDE, centrado na economia ambiental, con especializacidns diversas
en avaliacién econdmica de impactos ambientais.

Ademais, participou como asesor da Secretaria de Estado de Facenda na elaboracion
do proxecto de reforma fiscal que se atopa en tramite parlamentario.

A XUNTA E CONCELLO DE VIGO ACORDAN SUBSCRIBIR UN ACORDO PARA
O CUMPRIMENTO DAS OBRIGAS DA TRANSFERENCIA DO HOSPITAL
NICOLAS PENA

O Consello da Xunta de Galicia celebrado no dia de hoxe aprobou o Decreto polo que
se autoriza a subscricion dun acordo de transaccién entre o Goberno galego e o
Concello de Vigo, a fin de determinar o cumprimento das obrigas que se deducen do
acordo de transferencia do hospital municipal Nicolas Pena da cidade olivica.

Este acordo pora fin aos procedementos xudiciais en relacién coas liquidaciéns
practicadas pola Comunidade Auténoma e deducidas da transferencia do antedito
centro sanitario, que vifian desenvolvendo desde hai 12 anos. En virtude do convenio,
a Xunta de Galicia procedera & anulacién das liquidaciéns practicadas polo Sergas ao
Concello de Vigo, por importe de 15.950.188,52 euros. Asi mesmo, acdérdase a
compensacion de débedas reciprocas por importe de 1.449.362,44 euros. Asi, a
Xunta de Galicia percibird do Concello de Vigo 9.185.695,13 euros.

O caracter publico de ambas as administraciéns e os obxectivos que comparten nesta
materia determinan, en beneficio do interese xeral, unha resolucién do contencioso
por via transaccional, que se plasmara no correspondente acordo.

Polo tanto, mediante o decreto aprobado hoxe ponse fin aos procesos contencioso-
administrativos seguidos entre a Xunta de Galicia e o Concello de Vigo derivados das
liquidaciéns practicadas polo Servizo Galego de Salde polo traspaso do hospital
Nicolas Pena.

Unha vez subscrito o acordo ambas as dudas partes comunicanllo &4 Sala do
Contencioso-Administrativo e solicitaran a finalizacién do procedemento.

A XUNTA MODIFICA O SISTEMA DE PRIMEIRA VENDA DOS PRODUTOS
FRESCOS DA PESCA NAS LONXAS

» O Consello do Goberno galego aprobou esta mana un novo Decreto polo que se
suprime a obrigatoriedade da poxa & baixa como udnica modalidade de transaccion
comercial

» A normativa posibilita ds entidades de interese colectivo (confrarias, asociacions ou
cooperativas) adquirir produtos da pesca e o marisqueo nas lonxas e centros
autorizados

O Goberno galego aprobou na sua xuntanza de hoxe o decreto de modificacién do
Decreto 419/1993, do 17 de decembro, polo que se refunde a normativa vixente en
materia de descarga, primeira venda e comercializciobn dos recursos marinos en
fresco. Esta modificacién equipara a normativa galega de pesca coas normativas
europeas e estatais nas cales non se establece a obrigatoriedade da poxa a baixa
como sistema de primeira venda senén, simplemente, a obriga de que as vendas se
fagan nas lonxas ou centros autorizados.

Deste xeito, co novo decreto, seguirase mantendo a obrigatoriedade de que a
primeira venda se realice na lonxa dos portos, os efectos de control da aplicacién
para as normas de conservacion dos recursos pesqueiros e do control das capturas,
pero suprimirase a poxa como unica férmula de venda. Isto permitird aplicar calquera
outro sistema que facilite aos produtores rendibilizar as sUas capturas, repercutir os
seus custos de explotacién aos seus produtos asi como atopar novas estratexias para
obter mellores prezos evitando a incerteza que supén a poxa a baixa.

Por outra banda, a modificacién desta normativa permite as entidades de interese
colectivo (confrarias, organizaciéns de produtores, asociacidns ou cooperativas)
adquirir produtos frescos da pesca e o marisqueo nas lonxas ou centros de venda. Na
actualidade, estas entidades non podian actuar como compradores, por exemplo, dos
produtos dos seus asociados, limitandose a realizar labores de intermediaciéon. Agora,
coa eliminacion deste obstaculo, poderan desenvolver proxectos colectivos que
redunden en beneficio de todos os produtores, dandolle un valor engadido ao
resultado da sua actividade, e incluso garantindo un prezo minimo de venda dos
produtos.

A elaboraciéon deste proxecto levouno a cabo a Direccién Xeral de Estruturas e
Mercados da Pesca, departamento ao que lle corresponde, entre outras funciéns, a
regulacién da primeira venda dos produtos da pesca nas lonxas pesqueiras ou nos
establecementos autorizados para tal efecto. No texto final incluironse as
observacidons formuladas polas entidades colectivas as que se lles remitiu un borrador
do documento.

O CONSELLO APROBA A SINATURA DUN CONVENIO PARA A REALIZACION
DUN PROGRAMA NA TVG QUE FOMENTARA A LECTURA ENTRE OS NENOS
E NENAS GALEGAS

» As consellerias de Educacion e Cultura e Deporte, ademais da Secretaria Xeral de
Politica Lingliistica, participan nesta iniciativa achegando 135.000 euros

O Consello da Xunta de hoxe aprobou hoxe a sinatura dun convenio de colaboraciéon
entre as consellerias de Educacién e Ordenacién Universitaria, de Cultura e Deporte, e
a Secretaria Xeral de Normalizacién Linglistica para a emisién do programa Planeta
Fantasia en Television de Galicia, co que se pretende fomentar o habito lector entre
0s mais pequenos e desde todos os ambitos e soportes, ao tempo que se divulga a
literatura galega.

A Administracién galega contrible a difusiéon desta campafna infantil achegando
135.000 euros, dos cales as Consellerias de Educacién e Cultura investiron 60.000
euros cada unha e a Secretaria Xeral de Politica Linguistica, 15.000 euros.

Planeta Fantasia é unha serie destinada a nenos de catro a oito anos, na que en cada
capitulo se produce unha aventura duns personaxes fixos rematando coa narraciéon
dun conto infantil da autoria dun escritor galego e editado por unha editorial de
Galicia, en idioma galego, amosando tamén as ilustraciéns que acompafan o texto. A
duracién de cada capitulo é de oito minutos e emitese de luns a sdbado.

Precisamente, unha comisiéon integrada por representantes da Secretaria Xeral de
Politica Linguistica e das Consellerias de Educaciéon e Cultura foi a encargada de
seleccionar os contos que se narran en cada capitulo. Neste proceso, tamén se
contou coas achegas realizadas desde a Asociaciéon Galega de Literatura Infantil e
Xuvenil (Galix); a Asociacion galega de Editores e a Asociacion de Escritores en
Lingua Galega.

Esta comisién seleccionou, entre outros, contos como A casa da duna; Xiz de Cor,
Carlota e a bota perdida, Galo avisado, Os sorios na gaiola, Caracol remoldirio, e
Catro Pepitas, que pertencen a todas as editoriais de Galicia.

Planeta Fantasia estd integrada por catro bonecos — Comandante Gaga, Fiuncho,
Pencas e Merlino- e unha actriz que interpreta a Lida, un personaxe virtual que vive
dentro dun ordenador da nave espacial que transporta & terra aos anteriores

personaxes. Lida é a encargada de narrar o conto da literatura infantil galega aos
nenos.

POLITICA TERRITORIAL INVESTIRA 155.000 EUROS NA MELLORA DA
ESTRADA LU-862 AO SEU PASO POLO VICEDO

A Conselleria de Politica Territorial, Obras Publicas e Transportes investird un total de
155.000 euros na renovaciéon e ampliacién de beirarrias asi como na mellora da capa
de rodadura na estrada autondmica LU-862 ao seu paso polo municipio lugués do
Vicedo.

O Consello da Xunta aprobou hoxe o convenio de colaboracion entre a CPTOPT e o
Concello do Vicedo co obxecto de levar a cabo as ditas obras que, unha vez
executadas, contribuirdn a incrementar a seguridade viaria, posto que facilitara un
transito mais seguro tanto para os condutores como para os peons.

Coémpre salientar que se trata dunha travesia de caracter urbano que esta ten
edificaciéons nunha parte importante do seu trazado, polo que é necesario facilitar o
acceso aos distintos equipamentos e fomentar un desenvolvemento harmdnico da vila
do Vicedo nesta zona.

A conselleria encargarase de aprobar o proxecto técnico das obras e a sUa execucion.
Pola sta banda, o Concello do Vicedo deberd conseguir os permisos e licenzas e
autorizaciéns necesarias para acometer esta actuacién. Asi mesmo, o concello
asumird a explotacién, mantemento e conservaciéon das zonas non dedicadas &
circulaciéon de vehiculos (sendas peonis e beirarrias).

A XUNTA INVESTIRA 530.000 EUROS NA CONSTRUCION DE BEIRARRUAS
EN DODRO

A Conselleria de Politica Territorial, Obras Publicas e Transportes investira 530.000
euros, -repartidos en duas anualidades iguais entre este e o vindeiro ano-, na
construciéon de beirarrias na estrada autondmica AC-305, ao seu paso polo municipio
corunés de Dodro.

O Consello da Xunta aprobou hoxe o convenio de colaboracion entre a CPTOPT e o
Concello de Dodro para, ademais das beirarrias, acometer obras de afirmado,
sinalizacién, canalizacién para pluviais, fecais, abastecemento e iluminacién no treito
da AC-305 do punto quilométrico 0,700 ao 1,730 e do 4,300 ao 5,145. Estas duas
zonas coinciden coas travesias de Dodro e Imo, polas que habitualmente circulan
peodns.

Ao carecer de beirarrdas, increméntase notablemente o risco de accidentes e
atropelos, polo que a conselleria considera que esta actuacién contribuird a
incrementar a seguridade viaria, posto que facilitard un transito mais seguro tanto
para os condutores como para os peons.

O departamento autondmico encargarase de aprobar o proxecto técnico das obras e a
slla execucion. Pola sta banda, o Concello de Dodro debera pdér a disposiciéon da
CPTOPT os terreos necesarios para acometer as obras asi como conseguir 0s
permisos e licenzas e autorizaciéns precisas. Asi mesmo, o concello asumirad a
explotacién, mantemento e conservaciéon das zonas non dedicadas & circulacién de
vehiculos (sendas peonis, beirarrdas,).

MAIS DE 8,7 MILLONS DE EUROS DESTINADOS AO ACONDICIONAMENTO
DA ESTRADA ENTRE FERREIRA DO VALADOURO E FOZ (LUGO)

® As actuacions que se van acometer consistirdn na ampliacion da calzada, asi como
na mellora do trazado e do afirmado

A Conselleria de Politica Territorial, Obras Publicas e Transportes investird un total de
8,7 millébns de euros nas obras de mellora e acondicionamento da estrada LU-152,
que une as localidades luguesas de Ferreira do Valadouro e Foz.

Ao devandito investimento, que hoxe foi autorizado polo Consello da Xunta,
engadense outros 1.623.000 euros, que se destinaran ao pagamento das
expropiacions dos 521 predios afectados.

As obras, que se executaran sobre un percorrido de 14,208 quildmetros, incidirdn na
mellora da estrada en tres aspectos fundamentais. Por unha banda, alargarase a
plataforma dado que a calzada conta cun largo de entre 5,5 e 6 metros, o que resulta
insuficiente para as necesidades actuais. A nova calzada terd un largo de 9 metros,
repartidos en dous carris de 3,5 metros e beiravias de 1 metro.

Por outra parte, mellorarase o trazado eliminando as curvas de raio reducido,
sinuosidades e pendentes pronunciadas, que caracterizan a estrada actual.

Ademais, efectuaranse cambios no afirmado, dado que o seu estado e composiciéon
estrutural son incompatibles coas necesidades de soporte que se derivardan da
demanda de trafico prevista no futuro.

As obras daran servizo aos algo mais de 31.000 habitantes que integran a poboacion
dos concellos do Valadouro, Alfoz, Foz, Ourol e Viveiro. O proxecto de construciéon
foi aprobado o pasado 25 de abril.

A XUNTA ACHEGARA 8,8 MILLONS DE EUROS PARA A MELLORA DA
CALIDADE DA SUBMINISTRACION ELECTRICA NO MEDIO RURAL

» O Consello da Xunta autorizou a sinatura do convenio entre a Conselleria de
Innovacion e Industria e as empresas eléctricas para o desenvolvemento do Plan
de Mellora da Calidade da Subministracion Eléctrica de Galicia 2006

» A Conselleria subvencionard o 45 % das obras recollidas no plan, que requirird dun
investimento total de 19,9 millons de euros

O Consello da Xunta facultou esta mafna ao conselleiro de Innovacién e Industria para
asinar o convenio de colaboracién entre a Xunta de Galicia e Union Eléctrica Fenosa,
Barras Eléctricas Galaico-Asturianas (BEGASA) e a Asociacion de Produtores e
Distribuidores de Enerxia Eléctrica de Galicia (APYDE), para o desenvolvemento do
Plan de Mellora da Calidade da Subministracién Eléctrica de Galicia 2006. Dentro
deste Plan, a achega facilitada pola Xunta de Galicia ascende a 8.835.676,21 euros.

O convenio, que se asinard proximamente, establece a necesidade de mellorar os
estdndares de calidade de servizo na subministracién eléctrica das zonas rurais, e
contard cun investimento global de 19.912.363,03 euros. A Conselleria de
Innovacién e Industria subvencionard o 45% do conxunto das obras de cada
empresa, que se achegaran con cargo a aplicacién orzamentaria de “Infraestruturas
eléctricas no medio rural” de 2006.

Por provincias, na Corufia acometeranse obras de mellora eléctrica por importe de
6.789.861,64 euros, en Lugo por valor de 3.654.924,76, en Ourense as obras
suporan un orzamento de 3.605.008,22 euros e en Pontevedra 5.862.568,41.

Condicionantes singulares

A distribucién da enerxia eléctrica en Galicia estd sometida a uns condicionantes
singulares, entre os que cabe destacar as condiciéns climatoléxicas, a vexetacion e
as especies caracteristicas de distribucion do solo. Estas caracteristicas, unidas ao
baixo consumo eléctrico e ao alto custo de execucién das instalaciéns de
subministracién fan necesario o apoio das administraciéns no investimento en
infraestruturas eléctricas.

Asi, ao abeiro do presente convenio, subvencionaranse obras nas redes de media e
baixa tensién, incluindo centros de transformacién e automatizacién que estean
destinados a adecuar a calidade da subministraciéon eléctrica no medio rural.

As actuaciéns desenvolveranse aplicando as solucidns técnicas mais axeitadas en
cada caso, que garantan a calidade da subministraciéon de cada zona.

A CONSELLERIA DE INNOVACION E INDUSTRIA E A DEPUTACION
PROVINCIAL DA CORUNA ACTUARAN CONXUNTAMENTE PARA MELLORAR
A CALIDADE TURISTICA NA ZONA DE PORTODEMOUROS

= O orzamento deste convenio ascende a 1,2 millons de euros que serdan achegados,
a partes iguais, polas duas institucions

A Conselleria de Innovacién e Industria e a Deputacién Provincial da Coruna asinaran
un convenio para o desenvolvemento dun plan piloto de mellora da calidade turistica
en Portodemouros, segundo dispuxo esta mana o Consello da Xunta. O orzamento
deste convenio ascende a 1.200.000 euros, achegados a partes iguais por ambas as
institucidons en distintas.

Tanto a Conselleria de Innovacion e Industria, que ten as competencias de turismo,
como a Deputacién da Coruna, consideran que a mellora da competitividade turistica
na zona Portodemouros. Asi mesmo, esta mellord repercutird non sé en
Portodemouros, senén tamén nos municipios de Melide, Toques, Santiso, Sobrado,
Arzda, Touro, Boimorto, O Pino, Vedra e Vilasantar. A sustentabilidade econémica,
social e ambiental destes municipios precisan dunha mellora da calidade do seu medio
urbano e natural, dunha ampliacién e mellora dos servizos publicos, unha adaptacidon
as tendencias da demanda e a posta en valor de novos recursos turisticos. A
confluencia das formulaciéns das duas partes aconsella a coordinacién das suas
actuacions e a realizaciéon conxunta de proxectos, motivacién 4 que responde o
convenio que en breve asinaran o conselleiro de Innovacién e Industria, Fernando
Blanco, e o presidente da deputacién corufesa, Salvador Fernandez Moreda.

O plan prevé a realizacion dun conxunto de actuaciéns cos obxectivos de dotar a
zona de infraestruturas, equipamento e servizos turisticos; potenciar a diversificacion
e mellorar a oferta complementaria; crear novos produtos turisticos; poner en valor o
patrimonio cultural e natural; sensibilizar, formar e implicar a poboacién e axentes
locais nunha cultura da calidade; comunicar, promocionar e comercializar a oferta
turistica.

As actuacidons aprobadas ao abeiro deste plan deberdan respectar o principio de
turismo sustentable como principal eixe de desenvolvemento socioecondmico para
este territorio no futuro, cunha aposta decidida pola calidade e singularidade do
produto; e mais o principio da reflexiéon estratéxica global, que busque a coordinacién
de actuaciéns que incidan no sector turistico por parte das diversas administraciéns
publicas con competencia neste territorio e das comarcas limitrofes de Pontevedra,
prestando unha especial atencién as politicas de integracion ambiental e de
desenvolvemento rural, e que xire arredor dos dous eixes vertebradores da zona como
destino turistico: o Camifio de Santiago e o encoro de Portodemouros.

A CONSELLERIA DE CULTURA DESTINA MAIS DE 30.000 EUROS PARA
CELEBRACION DUN COLOQUIO DE MUSEOS GALEGOS

® O coloquio levar por titulo “Museos, espazo e discurso” e terd lugar no Museo
Provincial de Lugo

A Conselleria de Cultura e Deporte financiard con 32.200 euros a celebracién do IX
Coloquio do Consello Galego de Museos, que se celebrara do 26 ao 28 de outubro no
Museo Provincial de Lugo. O coloquio ten por titulo “museos, espazo e discurso”.

O primeiro dia abordarase “O espazo arquitectéonico dos museos” e, os restantes
dous dias, “Os museos no espazo e no territorio” e “Os espazos funcionais dos
museos”. A Conselleria de Cultura tamén financiard a edicion das actas do anterior
coloquio. O Consello Galego de Museos, fundado en 1990, agrupa 29 entidades
deste tipo distribuidas en 22 localidades de todo o pais.

XUNTA E GOBERNO CENTRAL INVISTEN 17,8 MILLONS DE EUROS NO
SANEAMENTO DA RIA DA CORUNA

» As administracions estatal e autonomica, a través da Confederacion Hidrogrédfica do
Norte e de Augas de Galicia, financian e executan esta actuacion que se realizard
en 26 meses

» O emisario de Bens serd o sistema receptor das augas residuais de cinco municipios
e completard as obras declaradas de interese xeral do Estado para o saneamento e
depuracion de augas da Coruna

A Xunta de Galicia, mediante o organismo auténomo Augas de Galicia, e o Estado
central, a través da Confederacion Hidrografica do Norte, construirdn o emisario
submarino de Bens, que serd o sistema receptor das augas residuais de cinco
municipios da ria da Corufia (A Coruna, Arteixo, Culleredo, Oleiros e Cambre), onde
residen 300.000 habitantes e que supora un investimento de 17.850.660 euros.

O Consello da Xunta, na suda reunidn celebrada hoxe, autorizou a sinatura do
convenio de colaboracién entre a Conselleria de Medio Ambiente e a Confederaciéon
Hidrografica do Norte para o financiamento, a execuciéon e a explotacion desta
actuacion, que supdén a segunda parte do proxecto de saneamento e depuracién de
augas da Coruna, declaradas de interese xeral do Estado pola Lei do 8 de xullo de
1997.

A primeira fase consiste na construcién, na actualidade en execucién, da estaciéon
depuradora de augas residuais de Bens, que ten como data prevista de finalizacion
decembro de 2008.

O emisario submarino de Bens contribuird & mellora ambiental do contorno costeiro da
Coruina. Ao ser declarada de interese xeral, a Confederaciéon Hidrografica do Norte
financiard o 85% do importe total da obra mediante achegas procedentes do Fondo
de Cohesién da Unién Europea. O 15% restante, que se eleva a 2.677.599 euros,
serdn aboados en tres anualidades por Augas de Galicia, organismo auténomo
dependente da Conselleria de Medio Ambiente e Desenvolvemento Sostible. O prazo
estimado de execucién desta obra é de 26 meses. Consistira, basicamente, nunha
conducién de 900 metros de lonxitude.

MEDIO RURAL E TRABALLO COLABORAN COA USC NA REALIZACION DUN
CURSO DE ESPECIALIZACION EN XESTION DE COOPERATIVAS E PEMES

» A Xunta considera de primeira necesidade apoiar as iniciativas conducentes &
formacion de especialistas no eido da xestion das cooperativas e das PEMES, de
especial importancia no tecido industrial galego

» O curso de especializacion en Xestion de cooperativas e PEMES agroalimentarias,
cuxa dotacion supera os 35.000 euros, levarase a cabo na Facultade de Ciencias
Empresariais do Campus de Lugo

As consellerias de Medio Rural e Traballo presentaron ao Consello da Xunta de
Galicia, na sua reunidon desta mand, un convenio de colaboracién entre as devanditas
consellerias e a Universidade de Santiago de Compostela, para levar a cabo un
posgrao en materia de xestion e direccidon de cooperativas e PEMES agroalimentarias
que se desenvolvera na Facultade de Ciencias Econdmicas e Empresariais do Campus
de Lugo.

Tal e como se recolle no convenio, dadas as caracteristicas da economia galega, en
que o sector primario presenta un peso especifico importante, e dada a
especializacion formativa das titulacions de Lugo, considérase de especial interese a
imparticion dun programa formativo especializado no eido agroalimentario.

Nese senso, a Xunta considera de primeira necesidade apoiar as iniciativas
conducentes & formacién de especialistas no eido da xestién das cooperativas e das
PEMES, de especial importancia no tecido industrial galego, asi como contribuir ao
desenvolvemento das industrias agroalimentarias en xeral e a formacién, promocién e
fomento do cooperativismo agrario. Segundo se recolle no texto do convenio, as
entidades asinantes consideran esencial a colaboracién na realizacién de acciéns
tendentes a un mellor desenvolvemento econdémico da Comunidade Auténoma de
Galicia.

Asi mesmo, a USC comprométese ao desenvolvemento dun contorno virtual pechado
para a formacion a distancia dos alumnos do programa de formacién de posgrao, no
que se incorporardn todos os contidos tematicos impartidos presencialmente e a
creacién paralela dun espazo virtual aberto, orientado & autoformacién en materia de
xestidon e direccién comercial de cooperativas e PEMES agroalimentarias, con especial
dedicacién ao ambito cooperativo.

O obxecto deste convenio é establecer as condicions polas que se rexera a
colaboracién entre as devanditas consellerias e a USC para a realizacién do curso de
especializacion en Xestion Cooperativas e PEMES agroalimentarias, cunha duracién

total de 300 horas e polo que os alumnos recibiran 30 créditos, e que deberan estar
rematadas antes do 1 de novembro de 2006.

Para o desenvolvemento destas acciéns de formacién as consellerias de Medio Rural
e Traballo destinardn mais de 35.000 euros, polo que seran subvencionables os
custos de organizacion e secretaria do curso, de profesorado e conferenciantes, os
gastos de difusidon e publicidade, diplomas, atencién protocolaria, asi como o material
didactico.

Asi mesmo, constituirase unha comisién mixta para o seguimento deste convenio,
integrada por dous representantes da cada unha das partes.

A CONSELLERIA DE VIVENDA E SOLO INVISTE 216.130 EUROS NA
CONTRATACION DO PROXECTO DE REURBANIZACION DA 1° E 2° ETAPAS
DO POLIGONO DE NAVIA PARA SUBSANAR DEFICIENCIAS

» O investimento tamén inclue a supervision e direccion de obra da urbanizacion da
terceira etapa asi como a coordinacion da seguridade e saude

O Consello da Xunta, a proposta da Conselleria de Vivenda e Solo, autoriza un
investimento de 216.130 euros para a contratacion da redaccién do proxecto de
reurbanizacién da primeira e segunda etapas do poligono de vivendas protexidas de
San Paio de Navia, asi como a supervision do proxecto e direccién de obra da
urbanizacién da terceira etapa e a coordinacién de seguridade e saude en toda a obra.

A Conselleria de Vivenda e Solo, a través de Xestur-Pontevedra contratd estes
traballos por via de urxencia.

A redaccién do proxecto para a reurbanizacion da 1° e 2° etapas incluird a subsnacion
das deficiencias observadas na obra original deste poligono de vivendas. En concreto
unha mellora dos servizos urbanos, pavimentacién, xardineria complementaria e
mobiliario urbano. A contratacién do proxecto inclie a correspondente direccién
facultativa das obras.

Por outra banda, inclie a supervisidon do proxecto original e a direccién das obras da
3° etapa, fase A, da urbanizacién de San Paio de Navia, asi como a coordinaciéon do
proxecto de seguridade e saude correspondentes a toda a obra.

A XUNTA APOSTA POLO IMPULSO DA PROXECCION EXTERIOR DAS

EMPRESAS GALEGAS

» /ncidirase no apoio 4 internacionalizacion das empresas, a captacion de
investimentos do exterior, e a cualificacion de persoal en materia de comercio
exterior

* A rede de centros de promocion de negocios pasou de dous a cinco centros tras
a apertura do de China, Polonia e Estados Unidos

» Traballase na creacion e inminente posta en marcha da Rede de empresarios e
profesionais de orixe galega

» Estas actuacions forman parte das estratexias de crecemento econdmico da Xunta

» As exportacions das empresas galegas seguen a manter un elevado ritmo de
crecemento tras liderar o incremento espariol durante o pasado ano

» O informe presentado no Consello da Xunta destaca a importancia da apertura da
economia galega dentro da estratexia de crecemento

O conselleiro de Economia e Facenda, José Ramén Ferndndez Antonio, presentou
hoxe ao Consello da Xunta un informe detallado sobre a actividade do Instituto
Galego de Promociéon Econdmica (lgape) no exterior no cal se recolle, polo miudo, os
recursos, as axudas e os servizos de que dispén o Instituto para facilitar a
internacionalizacién das empresas galegas. O impulso da proxeccién exterior das
empresas galegas constitie un dos obxectivos prioritarios da politica econédmica do
Goberno galego na procura dun maior ritmo de crecemento que permita avanzar cara
a converxencia con Espafna e o resto de Europa. O informe salienta o incremento que
estan a rexistrar as exportacidéns galegas que, no pasado ano, lideraron o crecemento
do conxunto das comunidades auténomas e, no que vai de ano, seguen mantendo un
ritmo de aumento superior ao resto de Espana.

O reforzo dos programas de axuda e promocién foi iniciado polo Igape na ultima parte
do ano 2005 dentro dunha estratexia orientada a potenciar a presenza exterior das
empresas galegas a través de actuacidns en tres linas: o apoio a internacionalizaciéon
das empresas, a captacion de investimentos do exterior, e a cualificacién de persoal
en materia de comercio exterior. Entre os recursos que a Xunta pon & disposiciéon das
empresas a través do lgape, o informe salienta o aumento da rede dos centros de
promocién de negocios (CPN), que pasou de dous centros a cinco tras a apertura dos
de China, Polonia e Estados Unidos; e a publicaciéon das axudas financeiras reguladas
polas bases do programa de accién exterior. Tamén destaca, entre as novidades da
actuaciéon do ente, a creacién e inminente posta en marcha da Rede de empresarios e
profesionais de orixe galega como instrumento para facilitar a captacion de
investimentos e o incremento das relacidbns comerciais entre os empresarios e
profesionais de dentro e féra de Galicia.

No seu repaso das actividades desenvolvidas polo Igape en materia de
internacionalizacién, o informe salienta o encontro co Igape no exterior desenvolvido
recentemente en Santiago e que fixo posible que directivos de cerca de 200
empresas galegas mantiveran mais de 500 entrevistas personalizadas cos directores
dos CPN en Estados Unidos, Xapén, China, Alemana e Polonia e cos axentes
mediadores no estranxeiro cualificados polo instituto. Tamén destacan eventos como
a viaxe a Arxentina e Uruguai do pasado mes de marzo, no que participou unha
misién composta por unha trintena de empresarios; a celebracién dunha xornada coa
Camara de Comercio Americana en Madrid, en abril; e o encontro con representantes
de once Estados de EEUU en maio.

Axudas financeiras e servizos

Do mesmo xeito, o informe recolle e destaca a posta en marcha da lina de axudas
financeiras para subvencionar, con porcentaxes que varian entre o 50 e o 90 por
cento, os custos de accidns orientadas a ampliar a internacionalizacién das empresas
galegas. Estas subvenciéons cobren unha parte fundamental dos gastos de elaboraciéon
de estudos de mercado, de diagndsticos sobre capacidade de internacionalizacion das
empresas, de acciéns referidas a primeira pesenza empresarial en eventos expositivos
internacionais, iniciativas, ou acordos de cooperacién internacional ou proxectos

orientados & identificacion de empresas galegas axeitadas para constituir grupos de
actuacioén interempresarial no eido da internacionalizacién.

O informe elevado ao Consello tamén destaca o amplo abano de servizos que estan a
disposicién das empresas galegos, tanto en orixe coma en destino, para facilitar a
internacionalizacién: pdliza de seguro & exportaciéon, interpretacion telefénica
simultanea, base de datos con case 600 oportunidades comerciais localizadas polos
CPN ou polos bolseiros de promocién exterior que se especializan en materia de
exterior —da man do Igape- mentres colaboran coas empresas galegas, ou 500
estudos de mercado elaborados polas sucesivas promociéons de bolseiros sobre 39
paises.

O SECTOR DE BAIXURA PRESENTA MAIS DE 900 ACTUACIONS DE
INVESTIMENTO AO AMPARO DA ORDE DE AXUDAS PARA PROXECTOS
COLECTIVOS

» O Consello do Goberno galego corieceu hoxe os 136 proxectos do sector que
contemplan 905 actuacions de inversion en aspectos como asistencias técnicas,
melloras na comercializacion, accions de rexeneracion dos recursos ou iniciativas de
turismo pesqueiro, entre outras

» Foron presentados ao amparo da orde do 30 de decembro de 2005, pola que se
establecian as bases reguladoras para a concesion de subvencion para proxectos
colectivos de xestion integral destinados ao aproveitamento dos recursos

A Conselleria de Pesca e Asuntos Maritimos informou hoxe no Consello da Xunta
dos 136 proxectos presentados polo sector da baixura (frota artesanal e marisqueo)
de xestidon integral para o aproveitamento dos recursos marifos de Galicia. Estas
inicitivas, que xurden do propio sector e comprenden un total de 905 actuacions de
inversiéon, enmarcanse na orde do 30 de decembro de 2005 pola que se establecen
as bases reguladoras para a concesion de subvenciéns. O obxectivo de Pesca con

esta orde é promover e fomentar o desenvolvemento sostible da actividade
econdmica derivada da explotacién dos recursos pesqueiros e marisqueiros.

As iniciativas recibidas estan organizadas por proxectos que foron promovidos por
unha ou varias organizacions. Estes proxectos estdn divididos a sua vez en
subproxectos que son os que definen os obxectivos concretos a realizar e
especifican a inversiéon que se fai necesaria para levalos a cabo. O departamento que
dirixe Carmen Gallego Calvar recibiu neste senso un total de 136 accidéns, que
suporian unha inversion total de 19.207.253 euros e que engloban aspectos como
novas vias de comercializacién, formacién, rexeneracién dos bancos marisqueiros,
vixiancia ou asistencias técnicas, entre outros.

A comarca de Arousa encabeza o nUmero de solicitudes presentadas a Pesca cun
total de 37 proxectos, seguida moi de preto por Vigo, que presentou 32 solicitudes.
Pontevedra, Muros, Fisterra, A Costa da Morte, Coruna, Cedeira, A Marifia e A
Guarda son algunhas das outras localidades costeiras de Galicia que optan as
subvenciéns para proxectos colectivos de xestion integral para o para o
aproveitamento dos recursos marinos.

Proxectos que van desde a comercializacién ata a vixilancia

Para mellorar e facer mais eficiente a xestién dos recursos é necesaria a ampliacién
dos colectivos sociais que participan na actividade de aproveitamento. Por elo, é
preciso que as entidades sectoriais invirtan en tecnoloxia e unha destas inversidns
ten que ver coa incorporacién de técnicos que permitan recoller informaciéon do
estado do recurso para racionalizar as propostas de xestion. Neste senso, un 20,53%
dos subproxectos presentados son de asistencias técnicas -un total de 63-, que
conlevarian unha financiacién de 1.436.676 euros.

As iniciativas vinculadas 4 comercializacién son as que irrompen con mais forza nas
peticions de axudas, xa que a participacién dos produtores na comercializacién dos
produtos pesqueiros deberia facilitar aos colectivos unha maior eficencia econdmica.
A maioria dos proxectos presentados plantexan unha estratexia de comercializacién
conxunta.

No apartado de estudos, presentaronse un total de 9 solicitudes por parte de tres
colectivos, catro confrarias e duas entidades profesionais. A inversién neste eido
seria de 556.708 euros e basicamente se trata de traballos destinados a ampliar os
cofecementos sobre o estado das zonas de producion.

A maior parte das acciéns presentadas ao amparo da orde de Pesca son para a
financiacion dos traballos de aplicacion de técnicas de semicultivo nos bancos
marisqueiros tales como a preparacidon do sustrato ou a sda modificacién, a limpeza
de algas ou o aporte de semente. E importante sulifar neste intre que as zonas
afectadas polas mortandades invernais puideron facer modificacions nos seus
proxectos para paliar os efectos provocados por esta situaciéon. Para actividades

vencelladas & rexeneracion presentaronse 94 subproxectos por valor de 5.152.137
euros.

Por ultimo, nas iniciativas de proteccidon dos recursos, que son tradicionais por parte
das organizacions sectoriais para facilitar a organizacion da actividades de
explotacién, findncianse fundamentalmente os costes de persoal de vixiancia. Neste
apartado as subvenciéns solicitadas -un total de 64 subproxectos- ascenden a
4.678.753 euros.

A intencién da Conselleria de Pesca e Asuntos Maritimos con esta orde de axudas,
que prima os proxectos colectivos e que estd na lina dos novos Fondos Europeos da
Pesca, é cambiar o sistema empregado durante o Goberno do Partido Popular, que
non tina ningunha orientacién nin baremo para que se soubera cal era o sistema de
aprobacién deste tipo de iniciativas.

PESCA INVESTIRA MAIS DE 400. 000 EUROS EN AXUDAS A ENTIDADES DE
INTERESE COLECTIVO DE AMBITO PROVINCIAL E AUTONOMICO

» As subvencions que se concedan irdn destinadas & realizacion de actividades de
promocion da organizacion sectorial e de formacion dos asociados

A Conselleria de Pesca e Asuntos Maritimos informou hoxe o Consello do Goberno
galego da orde pola que se convocan axudas a entidades de interese colectivo, de
ambito provincial e autondmico, para a realizacién de actividades de promocién de
organizacion sectorial e de formaciéon. O departamento de Pesca quere, con esta
iniciativa, darlle un pulo a estas organizaciéons que, pola sda funcién de vertebradoras
sociais e profesionais do sector primario, son consideradas como importantes
interlocutoras no eido pesqueiro. Para isto, a Administracién investira un total de
417.000 euros con cargo aos orzamentos xerais da Comunidade Auténoma de Galicia
para o ano 2006.

Poderan beneficiarse destas axudas as confrarias, asociaciéns, cooperativas e
organizacions de produtores cuxo ambito sexa provincial ou autonémico e tehan
implantacién en Galicia. Os solicitantes deberan cumprir unha serie de requisitos para
poder acceder a estas subvenciéns como: acreditar a realizacién da actividade que
fundamenta as axudas, xustificar que estan ao dia nas obrigas tributarias estatais e
autondmicas e da Seguridade Social ou comunicar a obtenciéon doutras subvenciéns.

A contia da axuda serd diferente en cada caso, dependendo das actividades
realizadas e dos gastos que tefa que facer fronte cada entidade. Seran
subvencionables os gastos que tenan que ver coa contrataciéon de persoal cualificado;
a adquisiciéon de equipamento para o procesamento da informacién, comunicacién e
aplicaciéons informaticas; a organizacidon de cursos de formacién e capacitacién para
socios e persoal directivo; ou as reuniéns, sesiéons de traballo e foros de debate entre
diferentes organizaciéons que reforcen a intercooperaciéon. Asi mesmo, poderan ser
subvencionados os gastos realizados entre o dia 1 de xaneiro de 2006 e a data limite
para a sua xustificacion.

As solicitudes poderan presentarse no rexistro xeral da Conselleria de Pesca ou nas
delegacidons, no prazo dun mes contado a partir do dia seguinte ao da publicaciéon da
orde no Diario Oficial de Galicia. Finalmente, sera unha comisién de avaliacion
constituida na Secretaria Xeral de Pesca a que analice cada caso e ditamine unha
resolucion.

